Filleann an Feall (ar an fheallaire)
What goes around (comes around)

Smaointe mar gheall ar an scannán…

· Tá uaim i dteideal an scannáin seo.

· Spreagann an teideal seo suim sa lucht féachána.
· Tá beirt aisteoirí mór le rá sa scannán seo, go háirithe Cillian Murphy a bhí in “The Wind that Shakes the Barley” agus “28 Days Later”.
· Tá Don Wycherley ann fosta, bheadh aithne ag daoine air ó “Father Ted” agus ó “Ballykissangel” b’fhéidir, agus is é a scríobh an scannán.
· Tá consaeit sa scannán seo a mhíníonn cén fáth a labhraíonn an bheirt phríomhcharachtar i nGaeilge.
· Ní tharlódh sé seo i ndáiríre, ach iarrtar ort do dhíchreideamh a chealú.
· Feiceann muid beirt sa Ghaeltacht agus jab le déanamh acu.

· Níl siad ionraic ar chor ar bith.

· Le fírinne, déanann siad iarracht bob a bhualadh ar sheanbhean.

· Sa deireadh buailtear an bob orthusan.

· Míníonn an cleas a imrítear orthu teideal an scannáin… filleann an feall orthu, na feallairí.

· Is scannán measartha greannmhar é seo.

· Tá Cillian Murphy iontach éifeachtach, mar shampla, ag ligint air go bhfuil deacracht aige Gaeilge a labhairt.

· Tá sé leanbaí nuair a cheannaíonn sé ábhar ceapairí seachas ceapairí féin agus go speisialta nuair a labhraíonn sé go fadálach le Seán.

· Tá idirphlé iontach greannmhar ann idir na carachtair Seán agus Ger.

· Bíonn an bheirt acu ag caint lena chéile ar dhóigh stadach, rud atá neamhghnách agus éifeachtach mar sheift.

· Is léir go bhfuil siad ag streachailt, Ger go háirithe, a gcuid Gaeilge mheirgeach a úsáid.

· Ceartaíonn Seán Ger cúpla uair i rith an scannáin nuair a dhéanann sé meancóg ghramadaí.

· Tá croí mór maith ag Ger, rud a chiallaíonn go dtugann sé an dá mhíle punt don tseanbhean.

· Feiceann muid fear mistéireach ar ghluaisrothar / scútar ag ionstraimiú na cealgaireachta.
· Tiontaíonn sé amach gurb é mac na seanmhná sa charabhán é.

· Tá an scéal seo lonnaithe sa Ghaeltacht sa lá atá inniu ann.

· Taispeántar muintir na Gaeltachta mar dhaoine atá saoithiúil coimhthíoch.

· Feiceann muid fear ait lena bhó ar thaobh an bhealaigh mhóir.

· Tuigeann muid ón chomhrá idir Ger agus an fear seo go bhfuil an bheirt Seoiníní, eisean agus Seán, ar strae in áit choimhthíoch ar fad.

· Tá Don Wycherley iontach éifeachtach mar fhear crua mífhoighneach santach.

· Úsáideann sé líne Robert De Niro as Taxi Driver le cur in iúl gur fear mór crua é, “an bhfuil tusa ag labhairt liomsa?”

· Caitheann sé a scian phóca isteach in adhmad an tábla picnice nuair atá na ceapairí á ndéanamh, rud a thaispeánann go bhfuil sé ag iarraidh íomhá chrua a theilgeadh.

· Cuirtear Bruce Willis sa scannán Pulp Fiction i gcuimhne don lucht féachána nuair a thaispeántar Seán ag amharc thart ar an charabhán le gléas éigin a aimsiú chun an tseanbhean a mharú, b’fhéidir.

· Tá Cillian Murphy go speisialta greannmhar agus inchreidte sa scannán seo.

· Nuair a théann sé isteach sa choill le dul chuig an leithreas tá sé thar a bheith leanbaí agus truamhéalach.

· Tá greann fosta sna ceapairí móra garbha a dhéanann sé dó féin agus dá chomrádaí.

· Nuair atá Ger ina shuí go te sa charabhán agus an tseanbhean ag freastal air, tá cuma amaideach agus truamhéalach air.
· Tá greann ann fosta agus Cillian Murphy ag déanamh geáitsíochta sa charr os rud é go gcreideann sé go bhfuil an crannchar bainte aige.

· Scannán beag maith atá ann, scéal simplí le casadh ag an deireadh, aisteoireacht éifeachtach agus radhairc a fhanfaidh i gcuimhne an lucht féachána.

